
96. 97. sal.
Salmai girje.



son boatta ædnam dubmit; vanhurskesvuođa mield ædnam
son dubmimen læ ja olbmuid su oskaldasvuođas mield. Sal. 98, 9. ap. d. 17, 31.





97. Salma.




Dat basse lavllo cælkka, moft hæra almostuvvut aiggo
buokvæǥalaš ja vanhurskes duobmaren, hæppašæbmen buok
æppeibmelbalvvalegjidi, mutto illon ja avvon Sioni, man boft
enostuvvu, atte Ibmel Kristus sist dubmit datto dam, ibmelmættom
mailme girkkosis avvon ja illon, 1–9; buok ibmelbalolaǯak
ravvijuvvujek osko ja gullolašvuođa sist bisovaǯǯan orrot
ja Ibmel sist illodet, 10–12.

1 Hærra læ rađđijægje; illodekkus ædnam, avvodekkusek
ædnag sulluk! 
Sal. 93, 1. Es. 42, 10. . .


2 Balvak ja sævdnjadasak su birrastattek, vanhurskesvuotta
ja vuoiggadvuotta su truonos vuođđo læva. 
Sal. 89, 15.


3 Dolla manna su čalmi oudast ja buollat su vašalaǯaid
buok birra. 
Sal. 50, 3.


4 Su aldagasak ædnam čuvggijek; ædnam dam oaidna
ja doargest.

5 Varek suddek nuftgo vaksa hærra čalmi oudast,
obba ædnam hærra čalmi oudast. 
Mik. 1, 4.


6 Almek dieđetek su vanhurskesvuođa, ja buok olbmuk
oidnek su gudne. 
Sal. 50, 6. Es. 40, 5; 66, 18.


7 Hæppanekkusek si buokak, guđek čuppujuvvum
govaid balvvalek, guđek æppeibmelin ramadallamen læk;
rokkadallat su, buok ibmelak! 
Es. 42, 17. sal. 96, 5. Ebr. 1, 6.


8 Sion dam gulla ja illod, ja Juda nieidak avost læk
du duomoidad ditti, hærra.

9 Dastgo don, hærra, alemus læk obba ædnam bagjel,
sagga aleduvvum don læk buok ibmeli bagjel. 
Sal. 83, 19; 96, 4.


10 Di, guđek hærra rakisen adnebættet, vašotækket
mi bahha læ! ballolaǯaides sieloid son varjal; ibmelmættomi
gieđast son bæssta sin. 
Am. 15, 14.

